
Fjala e Zj. Elisabeta Gjoni — Kryetare e Autoritetit té Mbikéqyrjes Financiare (AMF)
para Komisionit pér Ekonominé dhe Financat té Kuvendit té€ Shqipérisé
né kuadér té Raportimit Vjetor né Kuvendin e Shqipérisé

Tirané, 14 Prill 2007
Té nderuar deputeté,

Eshté detyrim dhe privilegj i vecanté pér mua té paragitem sot kétu para Jush pér té
raportuar aktivitetin e kryer né vitin e paré té Autoritetit t& Mbikéqyrjes Financiare (AMF).
Njé daté e tillé nuk ka brenda vetém simbolikén e vitit té paré, por edhe njé vullnet té caktuar
politik e institucional té shogéruar me njé numér jo té vogél pérpjekjesh dhe energjish
profesionale e monetare té shpenzuara, pér t'i dhéné jeté njé projekti afatgjaté qé ka pér synim
parésor ngritjen e nje infrastrukture té géndrueshme té rregullimit dhe mbikéqyrjes sé tregut
toné financar.

Pér veté kompleksitetin e aktivitetit ¢ mbulon, veprimtaria e AMF-sé gjaté vitit 2007 ka gené
njé gérshetim 1 elementéve té analizés dhe reagimit ndaj aktualitetit me hedhjen e bazave té
njé perspektive té shendoshé té zhvillimit me pérpjekjet pér zhvillimin e sektoréve, pershtatjen
e institucionit dhe forcave njerézore pér pérballimin e objektivave. Kjo veprimtari ka gene sa
bazike, aq edhe shkencore né drejtim té pérfshirjes sé standarteve.

Pér kété arsye, né kete fjale po adresoj shkurtimisht disa nga momentet dhe zhvillimet gjate
vitit 2007, ndérsa raporti qé ju keni né dispozicion rendit né ményré té strukturuar ekspozené
e punés dhe arritjeve té AMF-se né vitin e paré té veprimtarisé sé saj, té fokusuar né drejtimet
kryesore:

= té aktivitetit ligjor t&€ AMF-sé, té rregullimit, té licensimit dhe té mbikéqyrjes;

" té ngritjes kapaciteteve institiucionale;

= te zhvillimit te tregjeve financiare jo — bankare;

= té objektivave e projekteve pér pérballimin me sukses té sfidave té zhvillimit.

Té nderuar deputeté,

Autoriteti 1 Mbikéqyrjes Financiare filloi veprimtariné e tij né Tetor té vitit 2006, duke
integruar funksionet e kryera nga rregullatorét e méparshém né fushat e sigurimeve, letrave
me vleré dhe pensioneve private suplementare. Veprimtaria re AMF-sé drejtohet nga njé
mision qartésisht i pércaktuar: garantimi dhe mbrojtja e interesave té investitoréve, té
siguruarve dhe publikut né térési.

Né fokusin e vitit 2007 u pércaktuan si prioritete:

@) mbikéqyrja e hollésishme e tregut, me fokus até té sigurimeve pér té garantuar né
¢do kohé géndrueshmériné financiare té lojtaréve té tregut dhe aftésiné e tyre pér
té pérmbushur né kohé detyrimet;

(11) hartimi 1 njé programi afatmesem 3 - vjecar té zhvillimit té mbikéqyrjes me

elemente risku dhe té veprimtarisé sé AMF-sé né pérgjithési; (materiali 1 éshté
bashkéngjitur raportit);

(111) rishikimi 1 té gjithé kuadrit ligjor ekzistues pér tregjet financiare jo-bankare dhe
pérshtatja e tij me direktivat Europiane e standardet ndérkombétare ;

@av) zhvillimi 1 njé sistemi té pérshtatshém té teknologjisé sé informacionit me baza té
dhénash té shumeéfishta.

Pér nga rritja, zhvillimet dhe ngjarjet e vecanta, viti 2007 mund té quhet edhe si viti i
sigurimeve né Shqipéri, shprehur kjo né faktet e méposhtme:

e Kapitali minimal i shprehur me kérkesen pér rritjen e fondit té garancisé té shogérive té
sigurimit u pérshtat sipas direktivave Europiane né nivelin 370 milioné leké nga 100
milioné leké té kérkuar mé paré. Rritja e fondit té garancisé e vendos biznesin e
sigurimeve né baza mé té shéndosha e té sigurta.

e Pér heré té paré ne vitin 2007 u shfagén hyrje substanciale té investimeve té huaja serioze
né tregun Shqiptar té sigurimeve. Né vitin 2007 né Shqipéri investuan ne Prill Aspis
Group, né Korrik Uniga dhe né Gusht TBIH i zotéruar né masé dérrmuese nga Vienna
Insurance Group.

e Primet e sigurimeve u rritén me rreth 30% né krahasim me 2006. Primet e shkruara bruto
té sigurimit TPL e brendshme né vitin 2007 arritén rreth 43 % mé shumé se né 2006.

e Totali 1 aktiveve té tregut té sigurimit ka shénuar njé rritje vjetore prej 16.47% né
krahasim me vitin e kaluar, me njé strukturé té orientuar Kkryesisht né investime né
depozita bankare né masén 45% té totalit té aktiveve, pra me aktive likuide;

e Aftésia paguese e tregut u rrit me rreth 35%ndaj vitit té kaluar;

e  Procesi 1 mbikéqyrjes u pasurua me pérfshirjen e elementéve té analizés financiare me
bazé risku, sic éshté sistemi IRIS;

e U shfaq forma e re e organizimit strukturor né formé grupi, cfaré kérkoi edhe pérshtatje
né sistemin e rregullimit dhe mbikéqyrjes.

Zhvillimet né tregun e sigurimeve nuk jané té rastésishme: géndrueshméria makroekonomike,
zhvillimet e fundit té sektorit financiar, progresi né regjimin e rregullimit dhe mbikéqyrjes té
gérshetuara me potencialet e médha qé ofron vendi, jané faktoré qé kané ndikuar né rritjen e
Interesit té investitoréve. Investitoré prestiogjizé jané né proces negociatash e vlerésimi pér
shogeri té tjera, ndérkohé qé vémendje e madhe po 1 kushtohet nga tregjet ndérkombétare
privatizimit té ploté té INSIG-ut.

Duke patur parasysh peshén né sektorin financiar jo — bankar dhe zhvillimet e e e vecanta
tregut té sigurimeve, njé pjesé e madhe e energjive dhe pérpjekjeve té AMF-sé u fokusuan né
rregullimin dhe mbikéqyrjes sé kétij tregu.

Sektori 1 sigurimeve né Shqipéri éshté relativisht 1 ri, me njé histori rreth 8 vjecare té njé tregu
té liberalizuar. Orientimi drejt njé produkti té vetém qé éshté sigurimi 1 detyrueshém motorrik,
ka béré qé sektori t&é mbetet ende larg potencialeve qé ofron vendi né fusha té ndryshme pér
zhvillimin e sigurimeve. Probleme té tjera té kétij sektori kané té béjné mé nivelin e geverisjes
shpeshheré larg parametrave té geverisjes sé shogérive financiare, nivelin e administrimit té
riskut, apo konkurrencén e padrejté né sigurimet e detyrueshme motorrike.

Né kéto kushte AMF-sé 1 éshté dashur té perkushtoje pérpjekje e forca té konsiderueshme pér
té garantuar zbatimin e parimit bazé té njé aktiviteti financiar: Shoqérité financiare
administrojné para té konsumatoréve, qofshin kéta té siguruar, aderues apo investitoré dhe si
té tilla u nénshtrohen rregullave té caktuara qé mbrojné interesin e konsumatoréve. Né
funksion té kétij parimi jané ndérmarré njé séré masash korrektive si edhe sanksione brenda
hapésirave ligjore né fuqi. Né té njéjtén kohé, éshté e domosdoshme dhe po punohet pér
permiresime ligjore rregullative né kété drejtim.

AMF ka monitoruar né ményré té vazhdueshme pérgjegjésité e marra nga shoqérité e sigurimit
dhe ka verifikuar népérmjet parametrave tekniké e financiaré burimet e mjaftueshme dhe
formén pér pérballimin e kétyre pérgjegjésive. Sistemi periodik i raportimit dhe analizés 1
shogéruar me verifikimet né vend népérmjet inspektimeve, kane siguruar baza té dhénash
pér matjen e pérgjegjésive té marra nga ana e shogérive.

Gjaté vitit 2007, AMF ka pérfshiré né sistemin e tij té analizés metoda té mbikéqyrjes me bazé
risku, té implementuara pér heré té paré né fund té vitit 2006, si¢c éshté sistemi IRIS 1
pérshtatur pér shoqérité e sigurimit té jo-jetés né Shqipéri. Kéta tregues financiaré, pérfshijné
elemente té paralajmérimeve té hershme “early warnings”, né lidhje me situata té
papérshtatshme me té cilat mund té pérballen shoqérité e sigurimit. Evidentimi né kohé 1
problemeve bén té mundur gjetjen e ményrave pér korrektimin, apo shmangien e kétyre
situatave dhe shérben si mjet efikas pér mbrojtjen e interesave té klientéve dhe publikut né
térési.

Fenomen shgetesues mbetet niveli 1 ende ulet 1 pagesave te demeve, cfaré pasqyrohet edhe né
raportin e ulét déme / prime prej rreth 21%, ndérkohé gé raporti 1 shpenzimeve té tjera vijon té
mbetet 1 larté (57%). Gjaté vitit 2007, AMF ka ndérmarré njé séré masash qé pritet té sjellin
efektet e tyre né pérmirésimin e cilésisé sé trajtimit té démeve dhe efektivisht né rritjen e kétij
raporti. Jané miratuar dhe kané hyré né fuqi dokumenta pér trajtimin e démeve: pérkatésisht
njé udhézim metodik bazuar né standartet e OECD-sé, njé udhézim 1 Ministrit té Financave
pér vlerésimin e démeve né sigurimet e detyrueshme motorrike dhe njé VKM pér licencimin e
vlerésuesve té pavarur té démeve né sigurime.

Gjithashtu, vémendje e vecanté 1 kushtohet trajtimit té ankesave té Kklientéve e
konsumatoréve. Ankesat duhet té rregjistrohen nga shoqérité e sigurimit né baza té vecanta té
dhénash, té cilat monitorohen vazhdimisht nga AMF.

Megjithé hapésirat e pamjaftueshmé ligjore né drejtim té Mbtojtjes Konsumatore, AMF ka
vepruar né marrjen e masave té méposhtme:

= Ka véné né dispozicion té konsumatoréve njé seksion té vecanté té mbrojtjes sé
konsumatorit né fagen e internetit dhe adresa aktive telefoni, e-maili, ku mund té
dérgohen ankesat, sugjerimet apo komentet gé lidhen me shérbimet dhe mbajtjen e
premtimeve nga ana e operatoréve;

= Né funksion té pérdoruesve té mjeteve motorrike, AMF ka véné né dispozicion né fagen e
internetit njé motorr kérkimi qé evidenton korrektésiné e policave té sigurimit té
detyrueshém motorrik;

= Né AMF éshté ngritur njé njési e vecanté pér trajtimin e ankesave.

AMF po ndérmerr aktivitete pér té pérmirésuar proceset e mbikéqyrjes dhe pér té thelluar
pérqasjen me bazé risku pér tregun e sigurimeve né Shqipéri. Kalimi nga metoda tradicionale
né kété pérqasje té re do té mbéshtetet nga njé platformé elektronike e raportimit dhe
analizés. Né bashképunim me BERZH-in ka nisur projekti pér realizimin e platformés qé
pritet té fillojé funksionimin brenda vitit 2008. Ajo do té garantojé komunikime té shpejta e té
besueshme me operatorét, kapacitete shumé té larta té analizés, pérfshiré kétu edhe
paralajmérimet e hershme. Platforma té ngjashme sot funksionojné né vendet mé té zhvilluara
té Europés.

Sigurimet e detyrueshme motorrike patén vémendjen e vecanté té AMF-sé né 2007, duke gené
qé ato ende mbajtén njé peshé mbi 65% né strukturén e tregut té sigurimeve. Fenomeni 1
shitjes nén primet e miratuara me impakt né pérkeqésimin e fitimeve, vazhdoi té pérbéje nje
plagé té tregut Shqiptar té sigurimeve. Kompleksi i masave té pérbashkéta, deri né politika té
liberalizimit, duhet té shoqgérohet me nje sjellje té re té konkurrencés nga shoqérité e
sigurimit. Trajtimi i1 problemeve té tregut té sigurimeve té detyrueshme pérfshiu (i)
vlerésimin e gjendjes financiare té operatoréve dhe vecanérisht nivelin e provigjoneve teknike,
(1) inspektimet e vazhdueshme né vend mbi procesin e shitjeve dhe démshpérblimet, (iii)
takimet e shpeshta me drejtuesit e shogérive (iv) krijimin e Qendrés Qendrés Kombétare té té
Dhénave té Sigurimit té Detyrueshém Motorrik sipas kérkesave té direktivave Europiane, (v)
plotésimin e kuadrit ligjor pér démet, investimin e provigjoneve, veprimtariné e ndérmjetésve,
et).

Regjistri Online 1 Sigurimeve té Detyrueshme Motorike, pérbén njé platformé raportimi dhe
identifikimi ne kohe reale té shitjeve té policave té sigurimit té detyrueshém motorik ne
formén e pérgjegjésisé ndaj paléve té treta, Kartonit Jeshil dhe Sigurimit Kufitar né pérdorim
nga data 1 dhjetor 2007.

AMF ka perfunduar tashmé hartimin e njé projekt — ligji té ri pér sigurimet e detyrueshme, qé
synon pérmirésimin e infrastrukturés né pérgjithési dhe liberalizimin gradual té cmimeve té
mbéshtetur nga forcimi 1 kontrollit financiar té operatoréve.

Té nderuar deputeté,

Ngritja e AMF nje vit me pare, ka gene nje sinjal 1 qarte i1 konsolidimit dhe standartizimit te
kuadrit regullator te tregut financiar. Rregullimi i tregjeve financiare jo — bankare bazohet né
5 ligje kryesore dhe né njé numér té madh aktesh néligjore.

Rishikimi dhe pérmirésimi i kuadrit rregullativ i sektoréve te mbikéqyrur ka gené prioritet 1
punés sé AMF-sé pér vitin 2007. AMF ka vlerésuar si element shumé té réndésishém,
pérgasjen me direktivat Europiane, né kuadér té angazhimeve té vendit pér zbatimin e e
Marréveshjes sé Stabilizim-Asocimit me Bashkimin Europian dhe pérshtatjen e rregullave me
kérkesat dhe nevojat e zhvillimit té shéndoshé té tregjeve Gjithashtu, né vazhdim té procesit
té integrimit té tre rregullatoréve financiaré jo-bankaré éshté e domosdoshme vendosja e
standarteve té njéjta té kuadrit rregullativ, pér té shuar diferencat e médha rregullative —
mbikéqyrese midis té tre sektoreve. Kemi prekur me doré né njé vit pune té pérbashkét,
pérmasat e njé sfide jo té vogel. Né kété kéndvéshtrim éshte punuar pér té ngritur :

= grup rregulla té licensimit né té tre sektorét mbi parime té njéjta té kérkesave pér kapital,
té kérkesave pér themeluesit e organet drejtuese té shoqgérive (té ashtuquajtura “fit &
proper”) - karakteristike pér aktivitetet financiare si dhe te geverisjen e shogerive qé
kryejné kéto lloj aktivitetesh;

= grup rregulla té mbikéqyrjes bazuar né parimin e analizés sé riskut, té masave
parandaluese, si dhe té sanksioneve.

Né hartimin e akteve nénligjore jané shqyrtuar praktika té mira té vendeve té rajonit dhe jané
implementuar standarde té vendosura nga shoqatat ndérkombétare té rregullatoréve.

Ndérhyrja mé e ndjeshme né kuadrin ligjor té sigurimeve, ishte amendimi 1 nenit 98 té ligjit
bazé té fushés mbi rritjen e fondit té garancisé né nivelet e pércaktuara nga direktivat
europiane, 370 milioné leké, proces 1 cili éshté drejt pérfundimit.

Gjaté vitit 2007 u rishikuan e miratuan nga Bordi i AMF-sé té gjitha rregulloret ekzistuese
dhe u hartuan e miratuan rreth 13 akte té tjera nenligjore. Aktualisht jané né proces hartimi
2 projekt ligje té reja dhe né proces rishikimi 2 ligje ekzistuese.

Gjaté 2007 u hartuan e miratuan akte nénligjore té lidhura me (i) investimin e provigjoneve
teknike dhe matematike, (i1) praktikat e trajtimit dhe vlerésimit té démeve né sigurime, (iii)
marréveshjet e risigurimit, (iv) veprimtariné e ndérmjetésve né sigurime. Kéto vendime dhe
rregullore, si edhe njé séré hapash rregullativé té ndérrmaré nga Bordi 1 AMF-sé, pérbéjné
hapa cilésoré né rritjen e standardeve té rregullimit té tregut té sigurimeve.

Né 2007, AMF bashképunoi ngushté me institucione té tjera né vend pér shtrirjen e
veprimtarisé siguruese né sektorét e ndértimit, karburanteve, minierave dhe hotelerisé. Ky
bashképunim mbéshteti iniciativén e Qeverisé e té Kryeministrit pér nxitjen e produkteve té
sigurimeve ¢é mbrojné né masé té konsiderueshme interesat e publikut dhe té punésuarve nga
rreziget qé mbart ushtrimi 1 aktiviteteve né sektorét e sipérpérmendur. Promovimi brenda
vitit 2008 1 kétyre produkteve do té sjellé njékohésisht edhe pérmirésimin e strukturés sé
tregut té sigurimeve. Né realizimin e kétyre projekteve té réndésishme do té vlerésonim shumé
edhe vémendjen dhe mbéshtetjen tuaj.

Né 2007, AMF mbajti nje dialog sistematik me tregun e sigurimeve népérmjet diskutimeve,
konsultimeve paraprake, trainimeve dhe formave té shpejta t¢ komunikimit. Né fagen e
internetit té AMF-sé shoqérité e sigurimeve gjejné informacione konfidenciale té aksesueshme
vetém prej tyre, ndérsa né fagen e pérbashkét mund té ballafaqojné ecuriné e sigurimeve té
detyrueshme mbi baza ditore.

Né fund té vitit 2008, shoqgérive te shérbimeve financiare do t'u duhet té raportojné pasqyrat e
tyre financiare sipas standardeve ndérkombétare té raportimit financiar. Duke e paré kété si
njé sfidé té madhe pér sektorin e sigurimeve, AMF ka ndérrmaré nisma té trainimit me
pjesémarrjen e lektoréve ndérkombétaré me pérvojé.

Hartimi 1 programeve té mbrojtjes nga katastrofat mbetet njé sfidé madhore pér tregjet
financiare né Shqipéri. AMF ka paraqitur vlerésimet e saj mbi skema kombétare, apo rajonale
té mbrojtjes financiare nga katastrofat natyrore.

Megjithé peshén e madhe qé ka zené rregullimi dhe mbikéqyrja e sektorit té
sigurimeve, gjaté vitit 2007 AMF ka vlerésuar réndésiné e zhvillimit té sektoréve té
pensioneve dhe letrave me vleré né Shqipéri si faktor shumé i réndésishém pér
zhvillimin e tregjeve financiare né vend.

Né sektorin e pensioneve, AMF po punon pér hartimin e njé projekt—ligji té ri té pensioneve
private vullnetare, qé do té nxisé mé tej zhvillimin e kétij sektori mbi baza té forta té
garantimit dhe mbrojtjes sé interesave té kontribuesve vullnetaré. Pér mbikéqyrjen e tri
fondeve ekzistuese, AMF ka hartuar dhe miratuar rregulla té raportimit e monitorimit.

Rregullimi 1 aktivitetit 1 pensioneve éshté 1 njé réndésie té vecanté nisur nga kohézgjatja e
pérgjegjésive té marra dhe niveli 1 larté 1 ekspertizés gé nevojitet pér té manaxhuar kété
aktivitet. Referuar praktikave ndérkombétare, jané té domosdoshme rregulla té qarta qé
pérfshijné profilin e miréfillté financiar té zotéruesve dhe mé tej drejtuesve té kétyre
operatoréve. Pér sa mé sipér dhe bazuar né rekomandimet e vecanta té FMN-sé dhe
angazhimet zyrtare pér krijimin dhe zhvillimin e njé sektori té shéndetshém, AMF po ndjek
njé politiké kufizuese ndaj kérkesave pér licencime, apo ndryshimeve né paketat kontrolluese
né aktivitetin e pensioneve private suplementare né Shqipéri. Kjo politiké shihet si
domosdoshméri deri né miratimin e ligjit te ri sipas modeleve té suksesshme.

Hartimi projekt — ligjit té ri pér pensionet private suplementare pérbén njé nga prioritetet e
AMF-sé pér vitin 2008. Puna ka nisur né 2007 me shqyrtimin e pérvojave té ndryshme té
rajonit dhe marrjes sé ekspertizés nga Banka Botérore. Ligji i ri do té krijojé hapésirat pér
zgjerimin e tregut né pérmbushje edhe té angazhimeve té Qeverisé Shqiptare ndaj FMN-ség,
pér ngritjen e njé sektori cilésor e aktiv té pensioneve private suplementare né Shqipéri.

AMF mbetet pjesé aktive e studimeve dhe vlerésimeve té iniciuara nga Qeveria me qéllim
reformimin e sigurimeve shogérore dhe pensioneve.

Tregu 1 letrave me vleré sot kufizohet vetém né letrat me vleré té geverisé. Gjaté 2007, AMF
ndikoi né zgjerimin e tregut dytésor dhe funksionimin e rregjistrave pérkatés, népérmjet
licencimit dhe amendimeve rregullatore né kuadrin e njé bashképunimi té ngushté me
Bankén e Shqipérisé dhe Ministriné e Financave.

AMF instaloi né fagen e internetit njé sistem rating (krahasimi) GSRM, ku ¢do banké
pérditéson né kohé reale transaksionet dhe kuotimet pér bonot e thesarit dhe obligacionet.

Interesi qé éshté shfaqur pér tregun e kapitaleve, si dhe kushtet e sotme té zhvillimit té
biznesit dhe té infrastruktures institucionale favorizojné aktivizimin e tij.

Plotésimi 1 kuadrit ligjor né fushén e letrave me vleré éshté gjithashtu né vémendjen e AMF-
sé. Krahas ligjit té hartuar sé fundmi nga Ministria e Financave dhe té aprovuar nga
Kuvendi, AMF po punon pér projekt- ligjin e Obligacioneve té Korporatave dhe Bashkive té
mbéshtetur nga BERZH-1 dhe hartimin e projekt-ligjit té ri mbi investimet kolektive. Kéto
projekte synojné pérafrimin me direktivat Europiane dhe nxitjen aktivizimit te tregut.

Né kryerjen e funksioneve té veta, AMF ka vlerésuar si njé nga celésat e suksesit
bashképunimin me té gjithé aktorét dhe institucionet né vend, si edhe
bashképunimin ndérkombétar né térheqjen e praktikave mé té mira.

Gjaté 2007, AMF forcoi bashképunimin me Ministriné e Financave dhe Bankén e Shqipérisé,
né funksion té ruajtjes dhe forcimit té stabilitetit financiar té vendit. Bashképunimi i ka
shérbyer parandalimit té té rrezigeve, rritjes sé transparencés, si edhe té unifikimit té
standarteve né sektorin financiar. Mjaft té efektshme dhe kané qéné edhe inspektimet e
pérbashkéta qé¢ AMF ka kryer me Bankén e Shqipérisé pér céshtje ku bashképunimi ka gené 1
nevojshém. Pérsosja e teknologjisé sé informacionit né té dy institucionet po mundéson njé
shkémbim informacioni e komunikim mé té ploté e sistematik.

AMF éshté anétare e 3 shogatave ndérkombétare té rregullatoréve té sigurimeve (IAIS),
letrave me vleré (IOSCO) dhe pensioneve (IOPS) dhe ka marrédhénie e bashképunim té
ngushté me njé numér té madh rregullatorésh né boté. Vlen kétu té pérmendet nxitja e
bashképunimit me Autoritetin Austriak té Tregjeve Financiare menjéheré pas investimeve
Austriake né tregun Shqiptar té sigurimeve dhe pensioneve.

Né 2007, AMF rriti komunikimin me Autoritetin Bankar Qendror té Kosovés né drejtim té
shkémbimit té pérvojave reciproke, té vendosjes sé standardeve dhe té organizimit té
trainimeve dypaléshe. Réndési té vecanté pati shkémbimi i informacioneve konfidenciale dhe
kryerja e inspektimeve té pérbashkéta.

Njé ndér synimet tona mbetet pérgatitja e profesionistéve té tregjeve financiare ku mund té
pérmend: vlerésuesit, aktuarét, ndérmjetésit, analistét, etj. Né vitin 2007, AMF sé bashku me
USAID-in ¢ertifikuan klasén e paré té aktuaréve profesionisté né Shqipéri. Gjaté vitit 2007
AMF hartoi dy projekt vendime shumé té réndésishme né lidhme me vlerésuesit e démeve dhe
ndérmjetésit né sigurime, té cilat u miratuan nga Késhilli 1 Ministrave né fillim té vitit 2008.

Transparenca joné ka synuar informimin mbi té gjitha zhvillimet e tregjeve financiare jo —
bankare né Shqipéri e mé gjeré, dhe ka shérbyer né té njéjtén kohé pér edukimin dhe rritjen e
interesit dhe besimit té konsumatorit pér produktet financiare. AMF ka véné né dispozicion té
publikut fagen e ploté interaktive té internetit, publikime mujore té raporteve statistikore e
periodikut dhe botime té tjera informative edukuese.

Prioritet me peshé, sidomos pér vitin e paré, ishte ngritja dhe konsolidimit té
kapaciteteve institucionale.

Modeli 1 integrimit funksional u reflektua né strukturén organike té institucionit, qé
megjithése ishte pjesé e strategjisé sé krijimit, u bé e mundur té realizohet vetém pas disa
muajsh. Struktura e re siguron ndarjen e qarté té funksioneve, lehtéson unifikimin e
standarteve dhe procedurave pér gjithé sektorin financiar, si edhe mundéson sfidat e
integrimit.

AMF ka zhvilluar (me mbéshtetjen e FSVC-sé) njé strategji té burimeve njerézore, me politika
té fokusuara kryesisht né drejtim té pérzgjedhjes sé stafi té té kualifikuar, té nxitjes dhe
motivimit né puné, rritjes sé kapaciteteve népérmjet mbeshtetjes pér trainime e certifikime
profesionale té niveleve ndérkombétare. Rialokimi 1 forcave té brendshme té AMF-se né
pérshtatje me prioritetet e aktivitetit éshté njé proces qé vazhdon edhe né 2008.

Funksionimi i1 njésisé sé auditit té brendshém, si njé siguresé e institucionit, ndihmon pér té
evidentuar risqet dhe pér té garantuar pérputhshmériné ligjore.

Buxheti vjetor 2007 1 AMF-sé bazohet ne masén 82% né té ardhurat e veta. Nga piképamja e
fondeve te perdorura gjaté kétij viti, 63% e pérbéné shpenzimet e funksionimit té institucionit
dhe 37% investimet e kryera, apo né process. Nje peshé té konsiderueshme né zérin e
investimeve zéné investimet pér pérsosjen e teknologjisé sé informacionit.

Gjaté ketij viti, bordi 1 kompozuar nga 7 anétaré ka zhvilluar mbledhje té shpeshta pér té
pérmbushur njé séré detyrimesh ligjore pér ngritjen dhe funksionimin institucional t&é AMF-ség,
pér zbatimin e shkrirjes dhe konsolidimit té tre rregullatoréve ekzistues. Njékohésisht, bazuar
né punén e vlefshme té stafit, si edhe késhillimet e Bankés Botérore, Bordi ka ndjekur me
kujdes zhvillimet e tregut, duke ushtruar me pérgjegjési kompetencat pér mbikéqyrjen e

kujdesshme té tregut. Gjaté njé viti jané marré njé séré vendimesh té réndésishme
rregullatore dhe funksionale.

AMF funksionon ende né ambiente zyrash jo té pérshtatshme, sidomos né kushtet e aplikimit
té projekteve afatgjata té teknologjisé. VKM-sé 901, daté 19.12.2007 “Pér miratimin strukturés
dhe niveleve té pagave té népunésve civil/népunésve, népunésve té kabineteve dhe punonjésve
mbéshtetés né administratén e disa institucioneve té pavarura” shkakton rénien e treté té
pagave té népunésve kryesisht té nivelit drejtues té AMF-sé. Ky vendim nuk ndihmon né
ruajtjen e kapaciteteve aktuale dhe ngritjen e nivelit té ekspertizés né institucion.

Hapat e hedhura né vitin 2007 pér veté kompleksitetin e fushés, shtrihen né shumé drejtime
dhe konturojné qarté njé té ardhme té qéndrueshme.

Duke shprehur vlerésimin e institucionit qé uné drejtoj pér mbéshtetjen Tuaj té
vazhdueshme , Ju falenderoj pér vemendjen.

